
GOUVÈNÈ HOCHUL ANONSE PLIS PASE 200 MINISIPALIT TE LANSE 
APLIKASYON POU VIN KOMINOTE AN FAVÈ POU LOJMAN  

  
Plis pase 60 Kominote te resevwa sètifikasyon kominote an favè lojman ki fè yo 
elijib pou jiska 650 milyon dola nan finansman diskresyonè eta a – Lis konplè 

kominote yo disponib isit la  
  

Lokalite yo soti nan Rejyon Kapital, Sant New York, Finger Lakes, Long Island, 
Mid-Hudson, Mohawk Valley, North Country, Southern Tier, ak Lwès New York 

rekonèt pou angajman yo nan kwasans lojman  
  

Baze sou angajman Gouvènè Hochul pou ede gouvènman lokal yo atenn objektif 
Lojman yo  

  
  

Gouvènè Kathy Hochul te anonse jodi a ke 213 minisipalite New York te lanse 
aplikasyon pou yo sètifye kòm Kominote an Favè Lojman, ki gen ladan 61 gouvènman 
lokal ki deja sètifye. Pwogram pou Kominote an Favè Lojman an ke Gouvènè Hochul te 
lanse ane pase a kòm yon pati nan yon pake aksyon egzekitif pou ogmante rezèv 
lojman an, rekonèt minisipalite yo pou angajman yo genyen pou kwasans lojman. Kòm 
yon pati nan bidjè ane fiskal 2025 la, Gouvènè a te jwenn yon akò pou fè sètifikasyon 
Kominote an Favè Lojman an tounen yon kondisyon pou jiska 650 milyon dola nan 
finansman diskresyonè eta a.  
  
"Atravè eta nou an, lidè lokal yo ap rantre nan pwogram Kominote an Favè Lojman nou 
an pou pran pozisyon kont kriz lojman New York la epi pran angajman pou konstwi kay 
Nouyòkè yo merite," Gouvènè Hochul te deklare. "Administrasyon mwen an pare pou 
travay ak nenpòt kominote ki pataje detèminasyon nou an pou konstwi lojman ki an 
sekirite, ki estab ak abòdab, epi mwen ankouraje plis lidè lokal yo pou yo lanse 
aplikasyon yo, pou yo jwenn sètifikasyon, epi ede nou atenn potansyèl lojman nou an 
nan chak pati nan eta a."  
  

Komisూ è Biwo Renouvèlman Kay ak Kominote Eta New York la, RuthAnne 

Visnauskas, te deklare, "Pwogram Kominote an Favè Lojman an ap kreye yon gwo 
sipò nan vil, lokalite ak vilaj nou yo ki pral debloke devlopman lojman epi kenbe 
Nouyòkè yo ap viv ak travay isit la pou jenerasyon k ap vini yo. Gras a Gouvènè 
Hochul, pwogram sa a pral sèvi kòm yon sipleman enpòtan nan nouvo politik ak resous 

finansye ki enkli nan bidjè Eta ane sa a pandan n ap travay pou rann lojman pi abòdab 
ak pi disponib."  
  
Ou ka jwenn lis konplè kominote k ap resevwa sètifikasyon an sou entènèt isit la.  
  
An 2023, Gouvènè Hochul te siyen yon Dekrè Egzekitif pou etabli Pwogram Kominote 
an Favè Lojman an nan fason pou rekonèt ak rekonpanse minisipalite k ap travay 
aktivman pou debloke potansyèl lojman yo epi ankouraje lòt yo fè menm bagay la. Lokal 
ki te debloke avèk siksè kwasans lojman oswa ki te angaje yo pou yo pran mezi 
enpòtan pou sipòte lojman, tankou nan senplifye pèmisyon ak adopte politik an favè 
lojman, epi ki te aplike epi soumèt done kritik sou lojman ak dekoupaj teritwa bay eta a, 
pral resevwa yon sètifikasyon nan men Biwo Renouvèlman Kay ak Kominote Eta York 
ki pral rann yo elijib pou jiska 650 milyon dola nan finansman diskresyonè eta a. 
Pwogram finansman diskresyonè yo enkli:  
  

• Inisyativ Revitalizasyon Anba Lavil la, ke Depatman Deta a administre  

• NY Forward, ke Depatman Deta a administre  

• Fon Kapital Konsèy Rejyonal, ke Empire State Development administre  

• New York Main Street, ke Biwo Renouvèlman Kay ak Kominote Eta New York 
administre  

• Sibvansyon kapital Market New York, ke Empire State Development administre  

• Fon Mid-Hudson Momentum, ke Empire State Development administre  

• Pwogram Amelyorasyon Modènizasyon Transpò Piblik, ke Depatman Transpò 
administre.  

  
Manm Asanble Linda B. Rosenthal te deklare, "Anons ke plis pase 200 minisipalite 
ap chèche sètifikasyon kòm Kominote an Favè Lojman an se yon bon nouvèl pandan n 
ap travay pou mete fen nan kriz lojman an ki touche tout kwen eta a. Nan eta a, moun 
yo dezespere pou plis lojman abòdab epi ogmante rezèv se youn nan zouti nou dwe 
itilize pou asire chak Nouyòkè gen aksè a yon lojman ki an sekirite ak estab. 
Sètifikasyon an favè lojman an, rekonèt kominote yo ki te pran mezi pou ogmante rezèv 
yo epi li ba yo aksè a finansman adisyonèl. Mwen espere ke plis kominote pral swiv 
egzanp pandan n ap kontinye travay nou pou ogmante rezèv lojman, pwoteje lokatè yo 
epi asire tout fanmi yo gen aksè a lojman an sekirite ak abòdab yo merite."  
  
Aplikasyon pou Finansman Konsolide (Consolidated Funding Application, CFA), ki ka 
itilize pou aplike pou pwogram NY Main Street, REDC Capital Fund, ak Market New 
York, ouvri jiska 31 jiyè 2024. Minisipalite yo dwe sètifye atravè HCR kòm yon Kominote 
an Favè Lojman pou yo ka resevwa yon sibvansyon atravè pwogram sa yo.  
  
HCR ap revize aplikasyon pwogram yo sou yon baz kontintèl epi bay apwobasyon oswa 
refi nan espas 90 jou apre soumisyon an. Kondisyon ak materyèl aplikasyon yo 
disponib sou sitwèb pwogram lan isit la.  
  

###  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

